
Azərbaycan müasir Jüclü dövlətə 
çevrilməlidir� %XnX etmək üçün bizim 
bütün imkanlarımız var� +əm iqtisa-
di, həm siyasi imkanlar, həm də in-
sanların intellektXal səviyyəsi, dövlət 
siyasəti, dövlətin iradəsi və açıq-aydın 
Jörünən Jələcəyin üfüqləri�

İlham Ə/İY(9,
Azərbaycan 5espXblikasının 

3rezidenti 

Əməkdaşlıq və təhlükəsizlik
Azərbaycan Prezidentinin siyasi lider-

lik təcrübəsinin legitimləşməsində regio-
nal əməkdaşlıq platformaları və təhlükə-
sizlik formulları ciddi rol oynamaqdadır. 
Məsələ onunla bağlıdır ki, XXI əsrin sərt 
geosiyasi şərtləri hər bir lider üçün məhz 
davamlı, faydalı və dayanıqlı əməkdaşlıqla 
qalıcı təhlükəsizlik platformalarını daha da 
aktuallaşdırmışdır. Son 30 ilin dünya üzrə 
liderlik təcrübəsi göstərir ki, ağlı və zəkası 
şübhə doğurmayan lider belə, realpolitika 
müstəvisində qarşılıqlı faydalı əməkdaşlıq 
və dayanıqlı təhlükəsizlik istiqamətlərin-
də uğur qazana bilmirsə, onun lider kimi 
siyasi fəaliyyətinin politoloji anlamda 
təcrübəyə çevrilməsi baş vermir. Həmin 
anlamda siyasi liderin əməkdaşlıq və təh-
lükəsizliklə bağlı fəaliyyətinin davamlılığı 
və məntiqi ziddiyyətsizliyi fəlsəfi baxım-
dan əhəmiyyətlidir. 

Prezident İlham Əliyev maraqlı for-
mada Azərbaycan cəmiyyətinin müəyyən 
edilmiş məqsəd istiqamətində kollektiv 
fəaliyyətə motivə etmə, təşkilatlandırma, 
vahid sinerji yaratma ruhunu regional miq-
yasda dövlətlərarası münasibətlərin əmək-
daşlıq, həmrəylik və kollektiv təhlükəsiz-
liyin təmini kontekstlərinə proyeksiya edə 
bilmişdir. Məncə, bu, XXI əsrdə postsovet 
məkanında müstəqil dövlət quruculuğunun 
xarici siyasət müstəvisində dövlət identik-
liyini yaratmaq prosesinin mühüm fraq-
menti, tərkib hissəsidir. Bu tezisin əsası 
vardır. 

Məsələ onunla bağlıdır ki, realpolitika 
kontekstində hamı etiraf edir ki, müstəqil 
dövlətlər üçün ilk geosiyasi, siyasi, ideo-
loji, təhlükəsizlik riskləri məhz regional 
miqyasda meydana gəlir. Azərbaycan üçün 
bu risk, doğrudan da, regional miqyasda 
Ermənistanın təcavüzünə himayədarlıq 
edən dövlətlərin fəaliyyəti ilə bağlı yaran-
mışdı. Yəni nə XX əsrdə, nə də XXI əsrin 
ilk onilliklərində Azəbaycan ölkə, cəmiy-
yət və dövlət olaraq təcavüzə haqq qazan-
dıran hərəkət etməmişdir. Deməli, realpo-
litika prizmasında baxanda Azərbaycan 
müstəqilliyini əldə edəndən bu yana Cənu-
bi Qafqazda ona qarşı yaradılan problem-
lərin qaynağı kənardadır. Eyni situasiyanı 
biz Ukraynada, Moldovada, Gürcüstanda 
və Mərkəzi Asiya ölkələrində müşahidə 
edirik. 

Belə çıxır ki, regional miqyasda ya-
radılmış riskləri və problemləri “aşmaq” 
ciddi fəlsəfi, politoloji və bütövlükdə, 
elmi məsələdir. Onun üçün siyasi liderliklə 
məharətli diplomatiya real proqramlar va-
sitəsilə müstəqil dövlətin regional miqyas-
da təsir gücünə çevrilməlidir. Bu məqam 
tezisin əsas ideya imkanını ifadə edir – 
müstəqil dövlətin regiona təsir gücü olma-
lıdır! Ancaq necə, hansı siyasi-diplomatik 
addımlarla" Təcrübə göstərir ki, əksər li-
derlər burada “ilişirlər” – milli miqysada 
mövcud potensialı uğurlu şəkildə regional 
səviyyədə pozitiv təsir gücünə çevirə bil-
mirlər. Bununla da siyasi liderlikdə təcrübə 
yaratmaq səviyyəsinə çata bilmirlər. 

Bu fikirlərin işığında İlham Əliyevin 
regional səviyyədə siyasi liderlik təcrü-
bəsinin əsas prinsiplərini müəyyən etmək 
lazımdır. 

, prinsip� Əməkdaşlıqdan 
təhlükəsizliyə keçid

Müstəqil dövlətin başçısı və xalqın si-
yasi lideri daxili birlik, həmrəylik, vahid 
məqsəd uğrunda motivə olmaq xüsusiyyət-
lərini sinerji halında dövlətlərarası müna-
sibətlərə transformasiya etməyi bacarmalı-
dır. Bu alınmadıqda liderin milli maraqlar 
və dövlət identikliyini yaratmaq mövqe-
yində olduğu əsaslı şübhələr yaradır. Mil-
li miqyasın pozitiv birlik, həmrəylik və 

təhlükəsizlik enerjisinin siyasi-diploma-
tik aspektdə dövlətlərarası münasibətlər 
müstəvisinə real transformasiyası prosesi 
isə öncə problemlərin mahiyyətini düzgün 
müəyyənləşdirməyi və onların qaynağını 
adekvat anlamağı tələb edir. 

Regionda problemlər əsasən kənar tə-
sirlərdən qaynaqlanırsa, onda bütün hal-
larda yerli dövlətlər və xalqlar arasında 
bir etimadsızlıq, bir-birindən şübhələn-
mək kimi psixoloji kompleks əmələ gə-
lir. Bu maneənin aradan qaldırılması çox 
mürəkkəb məsələdir. Azərbaycan Prezi-
denti onun çox səmərəli həllini tapmışdır – 
region dövlətlərinə qarşılıqlı fayda verən 
layihələr təklif etmək əsasında qarşılıqlı 
etibarlılıq və əməkdaşlıq atmosferi forma-
laşdırmaq! İlham Əliyev 2003-cü ildən bu 
müddətə qədər həmin istiqamətdə ardıcıl, 
davamlı, nəticəverici fəaliyyət göstərmiş-
dir. Azərbaycan Prezidentinin əməkdaş-
lıqdan təhlükəsizliyə keçid prinsipi siyasi 
liderlik təcrübəsi kimi artıq konkret məz-
muna malikdir!     

,, prinsip�  
5eJional məsXliyyətin  

realpolitikaya Jətirilməsi
Bu məqam da siyasi liderlik təcrübə-

sinin başlıca komponentlərindəndir. Çün-
ki, adətən, hər bir siyasi lider region üçün 
məsuliyyət daşıdığını birbaşa və ya dolayı-
sı yolla dilə gətirir. Lakin ritorika kifayət 
deyildir. Əsas odur ki, sözdə deyiləni real 
situasiyalarda təsdiq edə biləcək addımlar 
atılsın. Bu addımlar isə müsbət ab-yava ya-
radıcı məqamları özündə ehtiva etməlidir. 
Onları ümumi “səmimiyyət” adı altında 
birləşdirə bilərik. Deməli, siyasi liderlik 
təcrübəsinin real məzmununda regional 
məsuliyyətdə səmimilik xüsusi yer tutur. 
İlham Əliyevin fəaliyyətini bu aspektdə 
xarakterizə edən kifayət qədər fakt möv-
cuddur. 

Azərbaycan Prezidenti regional miq-
yasda fəaliyyətində məsuliyyət və səmi-
miliyin dominantlığını konkret olaraq 
Gürcüstan istiqamətində atdığı addımlar-
da dəfələrlə nümayiş etdirmişdir. 2003-cü 
ildən başlayaraq Gürcüstana etdiyi səfər-
lərdə həmişə bu qonşu dövlətlə real əmək-
daşlığa can atdığını və onu həyata ke-
çirməkdə qərarlı olduğunu göstərmişdir. 
Bakı–Tbilisi–Ceyhan neft ixrac marşrutu-
nun işə düşməsində qarşıya çıxarılan süni 
əngəlləri çəkinmədən və xeyli dərəcədə 
riskə gedərək aşan İlham Əliyev postsovet 
məkanında regional məsuliyyət duyğusu-
nun zəruriliyini ortaya qoymuşdur. 

Bir neçə dəfə Gürcüstan ərazisində təş-
kil edilən görüşlərdə İlham Əliyev daim 
region miqyasında əməkdaşlığı düşünən 
lider olduğunu göstərmişdir. Bu, özünün 
pik nöqtəsinə 2008-ci il Rusiya–Gürcüstan 
müharibəsində çatmışdır. Həmin dönəmdə 
çoxlarının susduğu bir vaxtda Azərbaycan 
Prezidenti regionun maraqlarına uyğun du-
ruş göstərmiş və ədaləti müdafiə etmişdir. 
Bu zaman, çox əhəmiyyətlidir ki, bir an da 
olsun Gürcüstanla əməkdaşlıq xəttindən 
kənara çəkilməmişdir. Əksinə, real təşəb-
büsləri ilə onu inkişaf etdirmişdir. Hətta 
Moskva da bununla razılaşmalı oldu! 

Azərbaycan Prezidentinin siyasi lider-
liyində regional miqysada əməkdaşlıq və 
təhlükəsizliyin təmininin təcrübə kimi var 
olmasının olduqca əsaslı səbəbləri vardır. 
Yəni İlham Əliyevi siyasi lider statusun-
da regional əməkdaşlıq və təhükəsizlikdə 
mövcud siyasi təcrübəni XXI əsrin real-
lıqları və çağırışlarına uyğun inkişaf etdir-
məsi ciddi siyasi hadisədir. Buna bir daha 
əmin olmaq üçün məsələnin siyasi tarixinə 
qısa nəzər salaq.  

³4afqaz evi´ ideyası 
Tarixçilərin yazdığına görə, “Qafqaz 

evi” ideyasını ilk dəfə Mirzə Fətəli Axun-
dov irəli sürmüşdür (tarixçi Zaur Əliyev). 
Bu ideya Mirzə Bala Məmmədzadənin 
fikirlərində də mühüm yerlərdən birini 
tutmuşdur. Həmin dönəmdə Gürcüstan və 
Ermənistandakı liderlər etnik millətçilik 
ideyaları üzərində işləyirdilər. Azərbaycan 
ziyalıları isə nəzəri ilə yanaşı, praktiki ola-
raq da “Qafqaz evi” yaratmağa çalışırdılar 
(məsələn, Səlim bəy Behbudov). Azərbay-
can Demokratik Respublikasının fəaliy-
yətində Qafqaz evi ideyası özünəxas yer 
almışdı. 

Tarixçilər Üzeyir Hacıbəyovun �Biz 
hamımız qafqazlı balasıyıq� adlı məqaləsi-
ni də vurğulayırlar. Hətta sovet dönəmində 
azərbaycanlıların bu ideya ilə bağlı fəaliy-
yətindən bəhs olunur. Məsələn, 1935-ci 
ildə Qafqaz Federasiyası Şurası, 1952-ci 
ildə isə Münxendə Ümumqafqaz konfran-
sının keçirilməsini misal olaraq göstərmək 
mümkündür. 

Müstəqillik dönəmində, 1996-cı il 
martın 8-də Azərbaycan Prezidenti Heydər 
Əliyev və Gürcüstan Prezidenti Eduard 
Şevardnadze “Qafqaz regionunda sülh, sa-
bitlik və təhlükəsizlik haqqında” Azərbay-
can–Gürcüstan bəyanatını imzalamışlar. 
Bunu tarixçilər yeni mərhələdə �Ümumi 
Qafqaz evi� ideyasının əməli olaraq həyata 
keçirilməsinin başlanğıcı hesab edirlər.

2023-cü ildə Prezident İlham Əliyev 
Gürcüstana növbəti səfəri zamanı Cənubi 
Qafqaz ölkələrinin əməkdaşlığa üçtərəfli 
formatda başlaması zərurətini xüsusi vur-
ğulamışdır. Azərbaycanın dövlət başçısı 
Cənubi Qafqaz regionunda dövlətlərarası 
münasibətlərin normallaşması üçün kə-
nar qüvvələrə ehtiyacın olmadığını ayrıca 
ifadə etmişdir. İlham Əliyev mövqeyini 
regionun tarixi ilə əsaslandırmışdır. Yəni 
təcrübə göstərir ki, Cənubi Qafqazın taleyi 
əsas olaraq, Azərbaycan, Gürcüstan və Er-
mənistandan asılı olmuşdur. Müasir mər-
hələdə bu məsələ daha da aktuallaşmışdır. 
Bunu “Qafqaz evi” ideyasının reallaşması 
üçün tarixi fürsət də adlandıra bilərik.

Bu qısa izahat aydın göstərir ki, Azər-
baycan siyasi təcrübəsində Qafqazda sülh, 
barış və əməkdaşlıq ideyası davamlı təc-
rübə səviyyəsindədir. İlham Əliyev həmin 
təcrübəyə əsaslanaraq XXI əsrin reallıqları 
işığında bu ideyanı canlandırmış, ona yeni 
geosiyasi və siyasi məzmun vermişdir. Hə-
min məzmunda üçüncü prinsip xüsusi yer 
tutur.

,,, prinsip� 0illi təhlükəsizliyin 
kollektiv maraqlara Xy÷XnlX÷X
Sözün həqiqi mənasında, bu prinsipi 

müasir mərhələdə siyasi liderlik təcrübə-
sinin çox vacib aspektlərindən biri kimi 
qəbul etmək gərəkdir. Burada iki məqam 
sintez halında mövcuddur. Birincisi, Prezi-
dent İlham Əliyev Azərbaycan üçün hazır-
lanmış multikultural yanaşmanı uğurla re-
gional miqyasda təhlükəsizlik məsələsinə 
proyeksiya edə bilmişdir. Onun mərkəzi 
xəttini milli təhlükəsizliyin təmininin 
daxili meyarı ilə regional təmininin xarici 
kriteriyalarının harmoniyada olması təşkil 
edir. Belə bir sinxronluğa isə İlham Əliyev 
konkret layihələri bütövlükdə regionun 
maraqlarına uyğun həyata keçirmək əsa-
sında nail olmaqdadır.

Məsələn, Ermənistanın hər bir təcavüz-
kar davranışına və İranla Rusiyanın inkare-
dici hərəkətlərinə baxmayaraq, onların hər 
biri üçün layihələrin qapısı açıq olmuşdur 
və indi də açıqdır. İran və Rusiya konkret 
olaraq Azərbaycanın təşəbbüs etdiyi la-
yihələrdə iştirak edirlər (məsələn, Şimal–
Cənub nəqliyyat dəhlizi və s.). 

Ayrıca, Rusiya mədəniyyət, sivilizasi-
ya, enerji, iqtisadiyyat, ticarət, sosial xa-
rakterli tədbirlərdə fəal iştirakçıdır. İran da 
getdikcə daha intensiv şəkildə bu prosesə 
qoşulur. Bu kontekstdə İran Prezidentinin 
Azərbaycanı D–8-ə qəbulda dəstəkləməsi 
diqqəti çəkməkdədir. Xüsusi olaraq, Er-
mənistanı da Bakı dəfələrlə əməkdaşlığa 
və regionun təhlükəsizliyini birgə təmin 
etməkdə Azərbaycanla Gürcüstanın təşəb-
büslərinə qoşulmağa dəvət etmişdir. Hətta 
II Qarabağ müharibəsi başa çatan kimi, 
İlham Əliyev məsələni məhz vurğuladığı-
mız aspektdə qoymuşdur.   

İkincisi, İlham Əliyev regionda təh-
lükəsizliyin təmini məsələsini kollektiv 
maraqlar müstəvisinə birbaşa müxtəlif 
əməkdaşlıq və təhlükəsizlik platformaları-
nın qarşılıqlı əlaqəsində reduksiya etmək-
lə, bütövlükdə, XXI əsrdə regional siyasi 
liderlik təcrübəsinə yeni naxış vurmuşdur. 
Məsələnin bu tərəfi siyasi liderlik təcrü-
bəsinin məzmunlaşması baxımından son 
dərəcə əhəmiyyətlidir. 

(ardı var)

İlham Əliyev təcrübəsi

“Böyük manipulyator”

Fransada gördüyü işlərdə İssad Reb-
raba 2012-ci ildən başlayaraq o qədər də 
adlı-sanlı olmayan, ancaq çox bacarıqlı 
bir iş adamı olan Fərid Belkaçemi kömək 
etdi. Əvvəllər Parisdə və Londonda biz-
neslə məşğul olan bu franko-əlcəzairli 
adamın çox böyük bir çevrəsi – özü kimi 
peşəkar iş adamlarından ibarət dostluq 
şəbəkəsi var. Kasıb bir ailədən çıxan Fə-
rid Belkaçemi (atası Montrey şəhərində 
zibilyığan olub) sərvətini 1980-ci illərin 
ortalarında baş verən “maliyyə partlayı-

şı” zamanı Parisin birjalarında qazanır. 
2008-ci ildə məşhur “La Tribune” qəzeti 
onun bacarığına və istedadına həsr olun-
muş geniş bir məqalə çap edir.

Bir müddət Fransa Kredit Kommer-
siya (CCF) təşkilatında çalışandan son-
ra Fərid Belkaçemi əmlak işi ilə məşğul 
olan “Viel Tradition” şirkətinə qatılır və 
çox keçmir ki, orada Avropa zonasındakı 
əmlakçılar qrupunun prezidenti seçilir. 
Prezident olduğu müddətdə Belkaçe-
mi London, Brüssel, Milan, Münhen, 
Frankfurt, Lozan və Lüksemburq şəhər-
ləri arasında xeyli işgüzar və məhsuldar 
səfərlər edir. Sonra karyerasını “Credit 
Agricole” və “Natixis” banklarının filia-
lı olan CACEIS qrupunda davam etdirir. 
Daha sonra peşəkar futbolçuların agenti 
kimi fəaliyyət göstərməyə başlayır. Bu 
agentliyi Fərid Belkaçemi təkbaşına, heç 
kimin köməyi olmadan yaradır. Keçmiş 
əmlakçı həqiqətən də, beynəlxalq biznes 
planetində bir çox nüfuzlu şəxsiyyətlər-
lə yaxından tanışdır, xüsusilə London-
da, eyni zamanda, Aralıq dənizinin hər 
iki tərəfi ndə və Orta Şərqdə fəaliyyət 
göstərən iqtisadi lider İssad Rebrabla. O, 
həmçinin franko-əlcəzairli iş adamı Meh-
di Dazi ilə də yaxın dostdur. Mehdi Dazi 
isə “Vivendi” şirkətinin müşahidə şurası-
nın keçmiş üzvü və Abu Dhabi ailəsinə 
məxsus olan “Emirates International” in-
vestisiya şirkətinin keçmiş baş direktoru 
olub. Hal-hazırda isə bu adam, Kayman 
adalarında məskunlaşan Dar Benian Real 
Estate şirkətinin meneceridir.

Belkaçeminin qabiliyyəti tək maliy-
yə və ya idmanla məhdudlaşmır. O, həm 
də bir çox siyasi liderləri də yaxından 
tanıyır. Məsələn, sağçılar partiyasından 
olan İv -eqo və -an-Lui Borlo. Solçular 
partiyasından isə -an-Mari Lö Qen, Arno 
Monteburq, Yamina Benqiqi, eləcə də 
Flör Pellera.

Təbii ki, o şəxsi telefon kitabçasını, 
həmyerlisi Issad Rebrabın qarşısında 
geniş açıb. “Le Point” jurnalında çap 
olunan bir məqalədən bunu da öyrənirik 
ki, bu əlcəzairli iş adamı, nəinki Yelisey 
sarayı ilə yaxın əlaqədədir, həm də Fran-
sanın müxtəlif partiyalarından olan siyasi 
liderlərin yaxşı tanıdıqları bir sahibkar-
dır. 2016-cı ilin qışında, Fərid Belkaçe-
mi məntiqi olaraq Emmanuel Makrona 
yaxınlaşır və Fransua Tuazi kimi prezi-
dentliyə namizədin Əlcəzairə səfərinin 
təşkilində ona yaxından kömək edir.

Futbol dünyasında, xüsusən də Qətər 
və PSG arasında əlaqələr yaradan Belka-
çemi, bir zamanlar franko-əlcəzairli vəkil 
Kərim Aşui ilə də yaxın olub. Aleksandr 
Benallanın dostu olan bu vəkil, əvvəl-
lər xeyli peşəkar cinayətkarları və böyük 
banditizmlə məşğul olan oğruları müdafiə 
edib. Buna görə də bu adam mətbuatda 
“oğru-quldurların vəkili” kimi təqdim olu-
nur. Nəticədə bir sıra “etik pozuntulara” 
yol verdiyi üçün o Paris ədalət orqanla-
rından xaric edilir. (Hal hazırda bu adam 
Əlcəzairin ədalət orqanlarının Fransa 
Respublikasındakı filialı kimi fəaliyyət 
göstərir) Belkaçemi və Kərim Aşui 2013-
cü ildə Müsəlmanların Məhkəmə Müdafiə 
Liqası qrupu (LD-M) yaradır, ancaq Bel-
kaçemi az sonra bu liqadan könüllü ola-
raq çıxır. Niyə, nə səbəbə" Onun liqanın 
açılışına yaxın dostunu – fransalı yəhudi 
deputat Meyer Habibi dəvət etdiyinə görə. 
Müsəlmanlar bu açılışa bir yəhudinin 
dəvət olunmasını ona bağışlamırlar.

Belkaçemi həm də Dransidən olan 
imam Hassen Şalqumi ilə də dostluq edir. 
Şalqumi də Meyer Habib kimi Makronun 
namizədliyini dəstəkləmişdi.

Onu da qeyd edək ki, Fərid Belkaçe-
mi Fransa–Afrika şəbəkələrini də yaxın-
dan tanıyır. -an-Lui Borlo kimi, o da fran-
salı yəhudi Filip Hababu Solomon ilə çox 
yaxındır. Qətərin Müdafiə Nazirliyi üçün 
işləyən bu adam “Le Monde” qəzetində 
“şəxsi diplomatiya üzrə mütəxəssis” kimi 
təqdim olunur. Bu kiçik çevrədə Fərid 
Belkaçemi 2018-ci ilin payızında yəhudi 
dostu Filip Hababu Solomonu Aleksandr 

Benalla ilə tanış edir. Belkaçeminin istə-
yi odur ki, Filip Hababu Solomon Yeli-
sey sarayından kənarlaşdırılan Makronun 
keçmiş cangüdəni Benallaya dəstək ol-
sun.

/ondondan üçüncü adam
Fərid Belkaçemi ilə Aleksandr Benal-

lanın dostluğu çox maraq doğurur. Onlar 
bir-birlərini çox yaxşı tanıyırlar, özü də 
çoxdan. Hələ 2012-ci ildə Benalla Arno 
Monteburqun cangüdəni olanda, bu iki 
nəfər bir neçə ay ərzində tez-tez görüş-
müşdülər. Və onu da unutmaq lazım deyil 
ki, mətbuatda yazılanlardan fərqli olaraq, 
Benalla Sosialist Partiyasındakı xidmət 

şəbəkələri sayəsində nazir Arno Mon-
teburqun cangüdəninə çevrilmir. Onun 
nazirlik kabinetində tez bir zamanda belə 
bir “pilləyə qalxmağı” Benalla ilə onun 
keçmiş rəhbəri Fransua Hollandın yaxın 
dostu Erik Plümer arasında ciddi müba-
hisə yaradır. Məsələ burasındadır ki, bir 
neçə nazirliyin yerləşdiyi Solferino küçə-
sində hamının yaxşı tanıdığı Plümer heç 
cürə qəbul edə bilmir ki, niyə mühafi zə 
xidmətinin başqa təcrübəli üzvləri du-
ra-dura məhz onun keçmişdə qanadının 
altına aldığı gənc və təcrübəsiz Alek-
sandr Benalla nazirin cangüdəni olur" 
“Mən bu xəbəri sonradan bildim, o, artıq 
rəsmi olaraq Arno Monteburqun cangü-
dəni təyin olunandan sonra. Mən çox na-
razı qaldım. Aleksandrla görüşüb ondan 
tələb elədim ki, mənə bu məsələni izah 
etsin. Mən Aleksandrı çoxdan tanıyırdım 
və onunla yaxın idim. Sonra aramız kə-
sildi, neçə illər ondan xəbərim olmadı”. 
Erik Plümer onu da xatırlayır ki, “2017-ci 
ilin payızında Aleksandr artıq Yelisey 
sarayında olanda, özü mənimlə yenidən 
əlaqəyə girdi. O vaxt mənim vəziyyə-
tim yaxşı deyildi, məni nazirlər kabine-
tindəki işimdən qovmaq istəyirdilər...”. 
Bundan başqa, Arno Monteburqun özü-
nün ilk dəfə dediklərindən fərqli olaraq, 
Aleksandr Benalla onun nazirlikdəki 
kabinetində bircə həftə yox, üç ay qaldı 
və keçmiş nazirin sözlərinə əsasən, yol 
hərəkəti qaydalarını kobud şəkildə pozub 
hadisə yerindən qaçdığına görə nazirlik-
dən uzaqlaşdırıldı«

Məhz o zaman – 2014–2015-ci illər-
də – Aleksandr Benalla Velours Interna-
tional şirkətinin filialı olan Velours özəl 
kəşfiyyat qrupunun əməkdaşına çevrilir. 
Bu şirkət banal bir cangüdənlər şirkə-
ti deyil, onun missiyaları daha genişdir. 
2018-ci ilin oktyabrında Benalla yarıza-
rafat yarıciddi, demişdi ki, “o vaxt media 
məni iri əzələləri olan, ancaq başında heç 
nə olmayan axmaq bir ərəb gədəsi kimi 
təqdim edirdi”. Onu da qeyd edək ki, hər 
şeydən əvvəl bu şirkətin Əlcəzairlə yaxın 
əlaqəsi var. Əvvəllər dediyimiz kimi 
onun rəhbərlərindən birinin – keçmiş 
fransız polis məmuru Uali Aberkanın əsli 
Əlcəzairdəndir. Bundan başqa, Velours 
şirkətinin müştərilərindən biri Issad Reb-
rabın Cevital qrupu idi.

Məhz elə bu səbəbdən, Aleksandr Be-
nalla franko-mərakeşli olmasına baxma-
yaraq, Əlcəzairi çox yaxşı tanıyır. “O çox 
asanlıqla istənilən adamı inandıra bilirdi 
ki, onun əsli Əlcəzairdəndir. Təbii ki, bu 
yalan idi. O mənimlə Əlcəzair haqqın-
da daha çox danışırdı, nəinki Mərakeş 
haqqında. “Le Monde” qəzetində onun 
çıxardığı hoqqalar haqqında məqaləni 
oxuyandan sonra mən başa düşdüm ki, 
onun əsli Mərakeşdən imiş”, – deyə onu 
tanıyanlardan biri bizə etiraf etdi. Digər 
dumanlı bir element də var� 2015-ci ilin 
sonunda, Velours Mərakeşdə filial müəs-
sisə açır. Velours MENA adlanan bu 
şirkətə Aleksandr Benalla ilə -oze Buy-
ye rəhbərlik edirlər. -oze Buyye kim olsa 
yaxşıdır" Vaxtilə Arno Monteburqun can-
güdənlərindən biri, özü də keçmiş jan-
darm! Bu məsələdən sonra, medianın bü-
tün diqqəti Mərakeşə tərəf döndü. Lakin 
Əlcəzairdə Emmanuel Makron keçmiş 
sosialist nazirinin, xüsusilə İssad Rebrab 
və onun ətrafındakıların şəbəkələrindən 
istifadə etdi. Aleksandr Benalla da təbii 
ki, onlara yaxın idi...

Bu əlaqə lətifə kimi görünsə də, Em-
manuel Makronun bir-birindən fərqli 
personajlarla, eləcə də onun Əlcəzair şə-
bəkələri ilə əlaqələrini şübhə altına alır. 
2018-ci ilin oktyabr ayında gündəlik qə-
zet Libpration yazır ki, Aleksandr Benal-
la və franko-əlcəzairli Aleksandr Djuri 
Londonda görüşüblər. Əvvəlcə, Benalla 
bunu inkar edir, ancaq bir müddət son-
ra, “Mediapart” saytına müsahibəsində 
etiraf edir ki, həqiqətən də, payızda, bir 
neçə dəfə onunla Londonda görüşüb.

(ardı var)

